
Broj: 08-06/2-14-2-2008-11/17
Dana: 31.05.2017.godine

Na osnovu člana 22. Zakona o unutrašnjim poslovima Zeničko-dobojskog kantona – Prečišćeni tekst ("Službene novine Zeničko-dobojskog kantona", broj 15/04, 11/05 i 09/09), a u vezi sa članom 69. stav (2) tačka d) i članom 70. stav (4) Zakona o javnim nabavkama („Službeni glasnik BiH“, broj 39/14), u postupku javne nabavke – "Sukcesivna nabavka materijala za održavanje čistoće", ministar Ministarstva unutrašnjih poslova Zeničko-dobojskog kantona, d o n o s i:
O D L U K U

o poništenju postupka javne nabavke

Član 1.

Poništava se postupak javne nabavke za "Sukcesivna nabavka materijala za održavanje čistoće ", iz razloga što nijedna od primljenih ponuda nije prihvatljiva- član 69. stav (2) tačka d) Zakona o javnim nabavkama ("Službeni glasnik BiH" broj 39/14).
Član 2.

Za izvršenje ove Odluke zadužuje se i ovlašćuje Sektor za podršku.
Član 3.

Ova Odluka objavit će se na web-stranici ugovornog organa (www.mupzdk.gov.ba) u skladu sa članom 70. stav (6) Zakona o javnim nabavkama.
Član 4.

Ova Odluka stupa na snagu danom donošenja.
O b r a z l o ž e nj e
Postupak javne nabavke pokrenut je Odlukom o pokretanju postupka javne nabavke broj: 08-06/2-14-2-2008/17 od 13.04.2017.godine.

Javna nabavka provedena je putem otvorenog postupka nabavke.

Javna nabavka okončaće se zaključivanjem okvirnog sporazuma sa jednim dobavljačem u trajanju od 2 godine od dana potpisivanja.

Procijenjena vrijednost nabavke je: 22.000,00 KM  bez PDV-a.
Obavještenje o nabavci broj: 488-1-1-15-3-13/17, poslano je na objavu dana 13.04.2017.godine u 14,36 sati, a ispravka obavještenje o nabavci broj: 488-1-1-15-8-15/17, poslana je na objavu dana 26.04.2017.godine.
Komisija za javnu nabavku imenovana je Odlukom broj: 08-06/2-14-2-2008-2/17 od 13.04.2017. godine.

Komisija za javnu nabavku sačinila je Zapisnik sa otvaranja ponuda broj: 08-06/2-14-2-2008-9/17 od 11.05.2017.godine i Zapisnik o ocjeni ponuda broj: 08-06/2-14-2-2008-10/17 od 30.05.2017.godine na osnovu kojih je konstatovano: 
- da se do roka određenog za dostavljanje ponuda 6 (šest) ponuđača prijavilo na predmetno javno nadmetanje i to : "LALA I LAĆO" d.o.o. Bijeljina, "R&S" d.o.o. Sarajevo, "PLAN PLUS" d.o.o. Zenica, "DEFTER" d.o.o. Sarajevo, "KECKOM" d.o.o. Banja Luka, i "INTER-COM" d.o.o. Zenica.
· ponude ponuđača nisu kvalifikovane iz sljedećih razloga:
"LALA I LAĆO" d.o.o. Bijeljina iz razloga što na fotografiji ponuđenog artikla pod rednim brojem 2. sastav ponuđenog artikla (deterdžent za veš 3 kg) ne odgovara sastavu traženog artikla. U ponuđenom artiklu u sastavu nedostaju silikati. Na fotografiji artikla pod rednim brojem 29. ne vidi se sastav što je u suprotnosti sa tačkom 24. tenderske dokumentacije. Zatim na artiklu pod rednim brojem 31. ne odgovara dužina drške lopatice (tražena lopatica sa dugom drškom, a na dostavljenoj fotografiji ponuđenog artikla je lopatica sa kratkom drškom), te ponuđeni artikal pod rednim brojem 45. - pepeljara ne odgovara traženom opisu artikla na način da ponuđena pepeljara ne sadrži rupičastu mrežicu na vrhu. 
"R&S" d.o.o. Sarajevo iz razloga što dimenzije ponuđenog artikla pod rednim brojem 6. ne odgovaraju traženim dimenzijama, zatim što se gramaža artikla pod rednim brojem 37. ne vidi na dostavljenoj fotografiji, te što sastav ponuđenog artikla pod rednim brojem 40. ne odgovara sastavu traženog artikla (u ponuđenom artiklu u sastavu nedostaju kationski tenzidi), a što je u suprotnosti sa tačkom 24. tenderske dokumentacije i opisom roba iz obrasca za cijenu ponude - robe aneks II. Kod artikla pod rednim brojem 41. na fotografiji nema sastava niti dimenzija traženih aneksom II tenderske dokumentacije (ponuđač otkucao sastav i dimenzije bez deklaracije). Također artikal pod rednim brojem 44. ne odgovara sastavu traženog artikla, jer u ponuđenom artiklu nedostaje sapun.
"PLAN PLUS" d.o.o. Zenica iz razloga što su dostavljene fotografije ponuđenih artikala manjeg formata od traženog A-4, a što je u suprotnosti sa tačkom 24. tenderske dokumentacije. Na artiklu pod rednim brojem 1. na dostavljenoj fotografiji ne vidi se sastav artikla što je u suprotnosti sa tačkom 24. tenderske dokumentacije, zatim što sastav artikla pod rednim brojem 3. ne odgovara traženom sastavu, a i sama fotografija nije jasna (teško čitati sastav). Sa fotografije artikla pod rednim brojem 4. ne vidi se gramaža, a tražena je gramaža od 100 gr. Također, ponuđeni artikal pod rednim brojem 5. ne odgovara u pogledu dimenzija traženog artikla (dimenzije se ne vide, a tenderskom dokumentacijom aneksom II su iste tražene). Sa dostavljene fotografije ponuđenog artikla pod rednim brojem 10. i 29. ne vidi se sastav artikla, a što je u suprotnosti sa tačkom 24. tenderske dokumentacije. Kod ponuđenog artikla pod rednim brojem 35. dimenzije nisu odgovarajuće traženom artiklu, obzirom da su iste veće od traženih.  Artikal pod rednim brojem 40. ponuđen je u većem pakovanju od traženog (traženo 500 ml, a ponuđeno 750 ml).
"DEFTER" d.o.o. Sarajevo iz razloga što se na fotografiji ponuđenog artikla pod rednim brojem 8. ne vidi sastav niti gramaža, što je u suprotnosti sa tačkom 24. tenderske dokumentacije. Kod ponuđenog artikla pod rednim brojem 35. sa dostavljene fotografije se ne mogu vidjeti dimenzije (ponuđač sam otkucao dimenzije, a traženo je dostavljanje fotografije artikla sa dimenzijama). Kod artikla pod rednim brojem 37. ne može se vidjeti gramaža, a tenderskom dokumentacijom tražena je gramaža artikla. Pod rednim brojem 40. sa fotografije ponuđenog artikla ne vidi se jasno sastav i veličina pakovanja (ponuđač sam otkucao veličinu pakovanja). Kod stavke pod rednim brojem 41. sa ponuđenog artikla se ne vidi ni sastav niti dimenzija, a tenderskom dokumentacijom je navedeno traženo.
"KECKOM" d.o.o. Banja Luka iz razloga što se kod ponuđenog artikla pod rednim brojem 31. nudi lopatica sa kratkom drškom, a tražena je lopatica sa dugom drškom. Kod artikla pod rednim brojem 37. ne može se vidjeti gramaža, a tenderskom dokumentacijom tražena je gramaža artikla. Sa fotografije ponuđenog artikla pod rednim brojem 39. ne može se vidjeti veličina pakovanja ponuđenog artikla, a što je u suprotnosti sa tačkom 24. tenderske dokumentacije (traženo 750 ml).
"INTER-COM" d.o.o. Zenica iz razloga što se sa fotografije kod ponuđenog artikla pod rednim brojem 12. ne može vidjeti sastav ponuđenog proizvoda, a što je u suprotnosti sa tačkom 24. tenderske dokumentacije. Zatim pod rednim brojem 41. ponuđen je artikal većih dimenzija (tražene su dimenzije 60 x 40, a ponuđene su 70 x 50).
Na osnovu naprijed navedenog, a obzirom da su ponude svih ponuđača nekvalifikovane, riješeno je kao u dispozitivu.
POUKA O PRAVNOM LIJEKU:

Svaki privredni subjekat koji ima ili je imao interes za dodjelu ugovora o javnoj nabavci i koji učini vjerovatnim da je u konkretnom postupku javne nabavke bila ili je mogla biti prouzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu na postupak u pisanoj formi u roku od 10 (deset) dana po prijemu odluke o poništenju postupka javne nabavke.

Žalba se izjavljuje Uredu za razmatranje žalbi Bosne i Hercegovine, putem ugovornog organa u pisanoj formi direktno, elektronskim putem ili preporučenom poštanskom pošiljkom.

 DOSTAVLJENO:

1. Ponuđači,1x-

2. Sektor za podršku,1x.-

3. Spis,1x.-

                                                                                                                      M I N I S T A R

                                                                                                                      Nikola Arsenić

